
H
atrany amin’ny olom-pirenena avara-pianarana
sy noheverina ho ataon’ny mpiray tanindra-
zana môdely, no ahiana ho manana toe-tsaina

mamohehitra amin’izao fotoana izao. Raha izany
tokoa dia potika tanteraka ny maha izy azy izao fire-
nena izao ary efa any amin’ny farany fikorosoana fa-
hana tanteraka ny malagasy. Anisan’ny nanaitra mafy
ny sain’ny mpanara-baovao sy mpamakafaka, ny
nandre andro vitsy lasa izay tamin’ny fotoana ni-
sian’ny hetsika fitokonana nataon’ireo mpianatra ho
mpampianatra vita fianarana eny amin’ny ENS Am-
pefiloha. Ankoatra ny zava-nitranga teny an-toerana
tamin’ny hetsika nataon’izy ireo, dia nisy ny feo nan-
deha nivoaka avy eny amin’ny tomponandraikitry ny
Oniversiten’Antananarivo, nilaza fa ny amin’ny ha-
kàna ny anaran’ireo mpitarika ny hetsika. Vao re izany
teny izany, ny nandehan’ny sain’ny maro dia ratsy avy
hatrany. Tsy maintsy hiafara amin’ny famaizana sy fa-
motehana ireo mpitarika izany hevitra izany, hoy ny
mpahalala satria efa mpitranga tato anatin’izao fiton-
drana Rajoelina izao izany fomba ratsy izany. Izay
mpitarika ny hetsika rehetra tamin’ny sehatra sami-
hafa dia nitadiavana fomba ratsy hamotehana azy
ireo. Nahoana no olona heverina ho mpanabe, ma-
lala-tsaina sy manana fijery ambony no miray petsa-
petsa ratsy miara-mirefarefa toe-tsaina amin’ny
mpanao politika maloto ankehitriny eto amin’ity fire-
nena ity, raha tena izany tokoa no fikendrena ao ana-
tin’izany? Dia tsy hihevitra na kely akory aza ve ireo
olona ireo fa hisy fiantraikany ratsy amin’ny fomba fi-
jerin’ny olom-pirenena, na ny fiaraha-monina mihitsy

izany, ka hametraka toerana ratsy amin’ny Oniversite,
izay mba hany sekoly ambony tsy andoavam-bola
azon’ny zanaky ny sarambabem-bahoaka malagasy
idirana? 
Fomba ratsy fahita tato anatin’izao fitondrana izao
tato anatin’ny efa-taona ny famoretana sy ramatahora
ary miafara hatramin’ny fanapotehana mihitsy aza,
toy ny fampidirana am-ponja izay olom-pirenena mi-
tarika amin’ny hetsika amin’ny sehatra samihafa. Hita
niharihary izany ny tany amin’ny orinasa kaompa-
niam-pitaterana an’habakabaka Air Madagascar, na
tany amin’ny sehatry ny fitsaboana na tamin’ny seha-
tra politika, sns... N’inona n’inona fanazavana, tsy
misy adihevitra fa tsy hampandroso ny firenena veli-
vely izany na hihodin-kavia, ho any amin’ny tatsina-
nana, na hihodin-kavanana handohalika amin’ny
tandrefana aza ny fitondrana. Ary ny fanapotehana
ny tanora malagasy avara-pianarana tokony hampia-
natra sy hanabe dia vao mainka loza mitatao ho an’ny
firenena. Raha mbola ny resaka sy kajikajy politika no
an-dohan’ny mpitondra ankehitriny isak’izay zava-mi-
tranga toy ireny, dia sasara-ko hariva ny andro, fa tsy
hisy zava-banona eto. Tsy tokony handrasana anefa
izay fotoana higadonan’izay hahapotika tanteraka ny
firenena izay, izao ary efa manahirana ny saina ny
zava-mitranga, mba tsy hotsarain’ny taranaka any ao-
riana sy ataony anaty kitapo iray, fa mila mandray fa-
napahan-kevitra hentitra ny olom-pirenena saro-piaro
amin’ity firenena ity.    

Fanapotehana ny manam-pahaizana

Mila fehezina ny fomba ratsin’ny fitondrana Rajoelina

Ny Valosoa sy hadihady

www.gvalosoa.com

Governora faritra atsinanana
nilaozan’ny toetr’andro ny 

fanomezana “machine à ecrire”

Misy raha tsy milamina eo
amin’ny sehatry ny vola
eto amintsika, araka ny
vaovao voaray toa name-
tra-pialana noho izany ny
governoran’ny Banky Foi-
ben’i Madagasikara, Hen-
ri Rabarijohn. Araka ny lo-
haranom-baovao eo
amin’ny sehatry ny toeka-
rena sy ny vola eto amint-
sika, fantatra fa name-
tra-pialana tsy ho gover-
noran'ny Banky Foibe int-
sony izy, izay efa nitana
izany andraikitra izany na-
nomboka ny volana no-
vambra 2019. Na izany
aza, tsy misy hatreto ny

fanambarana ofisialy. An-
drasana ihany koa ny
mety ho fanendrena ny ho

solony amin'ny filankevitry
ny minisitra manaraka. Ny
zavatra misy eo amin’ny

sehatry ny vola, sy ny
vola vahiny eto amintsika,
nitontongana be izay tsy
izy ny vola Malagasy
amin’izao fotoana, oha-
rina amin’ny vola vahiny,
raha oharina amin’ny
euro iray ny Ariary, efa
mananika ny 4600 Ar ny 1
euro. Ankoatra izany, ia-
raha-mahalala koa ny ko-
likoly sy ny trafika isan-
karazany misy amin’izao
fitondrana izao, mety mi-
fandray amin’izao fame-
traham-pialana izao koa
izany.

Ny Valosoa

INPF Ivato 

namoaka mpianatra 152 nahavita fiofanana arak’asa

Namoaka mpianatra
miisa 152 nahavita fiofa-
nana arak’asa ny INPF
Ivato (Institut National de
Promotion Formation).
Nanotrona izany famoa-
hana mpianatra andiany
faha-19, nisalotra ny ana-
rana AVO, nivoaka tao
amin'ny INPF Ivato iany,
omaly, ny Ben'ny tanàna,
Penjy Randrianarisoa sy
ny Ministry ny fampiana-
rana teknika sy ny fanofa-
nana arak'asa, Vavitsara
Gabriella. "Zava-dehibe
ny fiofanana avo lenta toy
izao, satria mampivoatra
ny fihariana ary mampan-
droso ny firenena amin'ny
alalan'ny famoronan'asa.

Vonona ny hanamora ny
antontan-taratasy ny
amin'izany ny kaominina
Ivato, ho an'ireo mpiofana
sy ireo rehetra manan-
gana orinasa madinika sy
salantsalany eto. Rehare-
han' Ivato ary manakoako
manerana ny Nosy sy
maneran-tany ny lazan'ny
fampianarana sy ny fam-
piofanana ao amin'ny
INPF ka tazonintsika iza-
ny", hoy ny ben’ny ta-
nàna. Afaka misehatra
amin’ny sehatry ny asa
avy hatrany ireto mpiana-
tra nahavita fiofanana
ireto.

Aly

Ny governoran’ny Banky Foibe, Henri Rabarijohn.

Ny sasany amin’ireo mpianatra nahavita fiofanana 
tao amin’ny INPF Ivato.

Zamany François: ny Com-
mune urbaine de Toamasina
indray no nisitrika ny "Machine
à écrire" roa (02) fanomezana
avy amin'ny Governoran'ny
Faritra Atsinanana hoentina
manatanteraka ny ezaka fa-
nomezana Kopia sy Karapa-
nondrom-pirenena faobe izay
ataon'ny Fitondram-panja-
kana.

Hasina Raharisoa: efa tena
nilaozan’ny toetr’andro izany
fanomezana nomen-dRagôva
izany a! ordinatera izao no to-
kony efa hanaovana kopia
izany, indrindra Toamasina
tanàn-dehibe misy courant
electrique na rianaratra.

Rabetsarona Rariny Nante-
naina : misy mitsimpona ako-
try amin' ity ndray ao zao. Sao
dia omena commune any am-
banivohitra be any ny fanome-
zana toy izao.

Narindra Fan'eva Rabenisy
: Kkkkkll, tena n’importe quoi!

Ethėl Twïggy : efa ho 2023
kosa ve dia mbola machine à
ecrire ihany.

Andrianarisoa Élisabeth Ve-
ronirina Voahirana : andre-
kaky o!

Antoine Fisy Alphonse : TA
HIMÉ AHO... TSY TA HIMÉ...

Rkt Lalaina : tena mampala-
helo ahy enao ry Nosiko. Fohy
fisainana mihitsy ilay mpiton-
dra, fohy fisainana toy ny any
ambony, toy ny Filoha ihany
ny Governora!

Mangaharilala Ratsiman-

dresy : efa andron’ny impri-
mantes sy écrans plats zao,
mbola misy an tony raha ar-
chaïque be itony foana ve sa
matahotra ny courant Jirama
nareo efa 2022 anie zao e!

Voahangy Andriamananjara
: tsy efa lany daty ve ireny ma-
chine à ecrire ireny e?

Claudye Soary Rama : tsy
mba hoe ordi+ imprimente.

Aryl Nonau Razanakolona :
ordi mba atao e, dia hatao en
réseau.

Rado Mampionona : ianareo
koa dia misahirana hoe Ordi-
nateur, technologie, DÉLES-
TAGE LAVA AMINTSIKA TY !

Rhasa Dianne : machine lany
daty tony ve mba zarainareo.
Njemanitsô. Lay Gouverneur
koa no tena efa lany daty koa!

Aro Fandresena : 2022,
mbola itony milina fanoratana
lany daty itony ihany ve no
ampiasaina? 

Andrianantenaina Herman :
mi-tourne tokoa ry zalahy
ireto. Marina mafy e !

Nirina Lalao Claude : ity ve
no hanaovana kopia faobe?...
mampatahotra marina e!

Misy raha tsy MilaMina

toa nametra-pialana ny governoran’ny Banky Foibe

Io izany ilay lazaina hoe “amboaram-panesoana”
Ho an`ny olona mpandainga sady tia mampanantena!
Hita taratra mihitsy fa dia hoe nomemem-poana,
Raha toa jerena akaiky ny manjo ny firenena !

Maro no efa ianjadian`ny tsy anjarian-tsakafo:
Tsy mahita hovolena , tsy mahita izay harapaka.
Saingy any misy iray izay manam-be mitafotafo,
Tsy mba manana ahiana fa mihinana tsy tapaka !

Eny mandry ve ny sainy fa voarombany ny amboara,
Dia ny amboara mifanohitra amin`ny zava-misy iainana?
Taona vitsy nitondrany, potika `lay Gasikara.
Heno etsy sy eroa ireo tolokom-pitarainana !

Etsy  misy gasy maty, etsy misy gasy noana,
Fa tsy manana sakafo nefa tsisy mba mitsetra.
Etsy kosa misy iray mibata amboaram-panesoana,
Sady miramirana endrika no vao mainka koa miletra !

…Io izany ilay lazaina hoe “amboaram-panesoana”.
Tsy maninona , asehoy , aleo hahita ny mpitazana.
Fa ho anay izay “gasy leo” dia io no mari-panehoana
Hoe ianao dia tompondakan`ilay hoe  tsy fahombiazana !

IRINA HO TAFITA (16-12-22)

Tompondakan`ny Tompondakan`ny 
fanjarian-tsakafo hoe ?fanjarian-tsakafo hoe ?

